
                            Bosna i Hercegovina

                  Federacija Bosne i Hercegovine

                          Tuzlanski kanton

                          Općina Lukavac                 

                          Općinsko vijeće                      

___________________________________________________________________________

	Broj: 01-02-345-2/13 

Lukavac,28.02.2013.godine


	


Općinsko vijeće Lukavac, na 4. redovnoj sjednici održanoj dana 28.02.2013. godine, je razmatralo nacrt Zakona o izmjenama i  dopunama Zakona o prostornom uređenju i građenju TK-a , te je u skladu  sa članom 105. Statuta općine Lukavac - prečišćeni tekst („Sl. glasnik općine Lukavac“ broj 5/08,), i  člana  88. i 95. Poslovnika o radu Općinskog vijeća Lukavac (»Službeni glasnik općine Lukavac “br. 5/06, 2/09 i 5/09) usvojilo  slijedeći
ZAKLJUČAK

   Općinsko vijeće Lukavac je obavilo javnu raspravu o nacrtu Zakona o izmjenama i dopunama  Zakona prostornom uređenju i građenju TK-a i na isti daje slijedeće primjedbe, prijedloge i sugestije:    
I.
PRIMJEDBE NA NACRT ZAKONA O IZMJENAMA I DOPUNAMA ZAKONA O PROSTORNOM UREĐENJU I GRAĐENJU:

a) da se član 180. Zakona o prostornom uređenju i građenju („Službene novine TK", broj: 6/11) (u daljem tekst: Zakon) ostavi ili da se izmijeni u smislu odre Jivanja organa nadležnog za davanje stručne ocjene do donošenja prostornog plana.

-
obrazloženje: Općina Lukavac je u fazi razmatranj a nacrta Prostornog plana Općine Lukavac za period 2007-2025., a zbog procedura i propisanih rokova postoji mogućnost da Prostorni plan ne bude donesen u roku propisanim članom 181. Zakona o prostornom uređenju i građenju.

II.
PRIJEDLOZI ZA IZMJENU ČLANOVA ZAKONA 0 PROSTORNOM UREĐENJU I GRAĐENJU KOJI
NISU OBUHVAĆENI NACRTOM:

a) da se u članu 2. Zakona tačka 10. usaglasi sa Zakonom o promjeni namjene poljoprivrednog zemljišta („Službene novine TK", broj: 10/10) i Zakonom o poljoprivrednom zemljištu („Službene novine FBiH", broj: 52/09)

b) da se u članu 71. Zakona doda novi stav 2. kojim će se definisati ko u konkretnom slučaju može biti stranka u postupku.

-
obrazloženje: Članom 48. Zakona o upravnom postupku („Službene novine FBiH", broj: 2798 i 48/99) propisano je: „Stranka je svaka fizička i pravna osoba po čijem je zahtjevu pokrenut postupak (aktivna stranka) ili protiv koje se vodi postupak (pasivna st anka) ili koja radi zaštite svojih prava ili pravnih interesa ima pravo sudjelovati u postupku (zainteresov ana stranka)."

c)
da se u članu 113. Zakona u stavu 2. alineja 3. definiše u kojoj fazi postupka se izrađuje zapisnik o iskoličavanju građevine i koji organ je nadležan za izradu zapisnika o iskoličavanju građevine.

-
obrazloženje: U praksi dolazi do nejasnoća u primjeni člana 113. i člana 125. Zakona.

članom 113. Zakona propisano je da se zapisnik o iskoličavanju građevine podnosi uz zahtjev za izdavanje odobrenja za građenje, a članom 125. da se skoličavanje građevine vrši prije početka građenja i da se o iskoličavanju sačinjava elaborat.

d)
da se u članu 115. Zakona u stavu 6. u četvrtom redu brišu riječi ,i korištenje građevinskog zemljišta",a u desetom i jedanaestom redu brišu riječi: „i naknćida za korištenje građevinskog zemljišta"

-
obrazloženje: naknada za korištenje građevinskog zemljišta je naknada trajnog karaktera i propisuje se Odlukom općinskog vijeća u skladu sa odredbama članova 73., 74. i 75. Zakona o građevinskom zemljištu FBiH („Službene novine FBiH", broj: 25/03, 67/05). članom 73. navedenog Zakona u stavu 4. propisani je da rješenje o određivanju naknade za korištenje gradskog građevinskog zemljišta donosi općinski organ uprave nadležan za komunalne poslove, odnosno organizacija koju je općinsko vijeće ovlastilo za obavljanje tih poslova.

e) da se u članu 117. Zakona doda nova alineja 4 i da glasi: „ako se utvrdi da investitor nije u roku od 10 dana po prijemu rješenja o utvrđivanju iznosa naknade za troškove uređenja građevinskog zemljišta i naknade za pogodnost dostavio dokaze da su plaćeni troškovi uređenja i naknada za pogodnost ili kopiju ugovora o plaćanju navedenih naknada na rate".

f) da se u članu 130. stav 5. Zakona u drugom redu isrišu riječi „mjesto i"

-
obrazloženje: stavom 1. navedenog člana propisano je da se tehničkim pregledom utvrđuje da je građevina izgrađena u skladu sa tehničkom dokumentacijom na osnovu koje je izdato odobrenje za građenje, tehničkim propisima i normativima, kao i u slovima za građevinu utvrđenu posebnim propisima.

g)
da se u članu 134. Zakona doda nova alineja i da glasi: „ako se utvrdi da investitor nije platio naknadu za troškove uređenja građevinskog zemljišta i naknadu za pogodnost u roku određenim ugovorom o plaćanju navedenih naknada na rate."

h) da se član 139. Zakona usaglasi sa Zakonom o uslovima i postupku legalizacije bespravno izgrađenih građevina („Službene novine TK", broj: 3/06,1/07. 5/08 i 10/11).

i) da se u članu 181. Zakona izmijeni stav 1. i da glasi: „Općine su dužne donijeti svoje prostorne planove najkasnije do 31.12.2013.godine."

- obrazloženje: Općina Lukavac je u fazi razmatranja nacrta Prostornog plana Općine Lukavac za period 2007-2025., a zbog procedura i propisanih rokova postoji mogućnost da Prostorni plan ne bude donesen u roku propisanim članom 181. Zakona o prostornom uređenju i građenju.

                                                                                         PREDSJEDAVAJUĆI
                                                                                        OPĆINSKOG VIJEĆA
                                                                                    Dr. Dževdet Osmanbegović

DOSTAVITI:   

1. Ministarstvo prostornog uređenja i zaštite okolice TK-a

2. Vlada TK-a 

3. Službi za urbanizam, prostorno planiranje i investicije

4. Evidenciji

5. Arhivi

